Մարտի ֆլեշմոբի խնդիրների լուծումներ
Առաջին մակարդակ

1․ Հինգ օր առաջ սովորողները գնացին ճամփորդության: Շաբաթվա ո՞ր օրն են սովորողները գնացել ճամփորդության, եթե վաղը կիրակի է:
Շաբաթն ունի 7 օր: Քանի որ վաղը կիրակի է, ուրեմն այսօր շաբաթ է: Շաբաթը 6-րդ օրն է: 5 օր առաջ, եթե նրանք գնացել են, ուրեմն գնացել են երկուշաբթի՝ 6-րդ օրից հանում ենք 5 օր  և ստանում ենք երկուշաբթի՝ առաջին օրը :

Անահիտ Ավագյան

Սովորողների հետ վերհիշեցինք շաբաթվա օրերը և քանի որ կարողանում ենք մուտքագրել շաբաթվա օրերը, որոշեցինք խնդիրը լուծել նկարելով։

Paint նկարչական ծրագրով նկարեցինք շաբաթվա օրերը տարբեր եղանակներով, օր կար արևոտ, օր կար ամպամած և հաշվեցինք։ Արդյունքում ստացանք՝ երկուշաբթի։ Իմ սովորոներից 15 մասնակից կար մաթեմատիկայի ֆլեշմոբին և բոլորը ճիշտ էին պատասխանել հարցին։

Ազնիվ Մանուկան

Անի Գրիգորյան
Մենք արդեն գիտենք շաբաթվա օրերը։ Եթե վաղը կիրակի է, ուրեմն այսօր շաբաթ է։ 

Հինգ օր հետհաշվարկ կատարեցինք՝ ուրբաթ, հինգշաբթի, չորեքշաբթի, երեքշաբթի և երկուշաբթի։ Սովորողները ճամփորդել էին երկուշաբթի։

Գոհար Սմբատյան

Շաբաթվա բոլոր օրերը թղթերի վրա գրեցինք, վերհիշեցինք:

Հասկացանք, որ եթե վաղը կիրակի է, ուրեմն այսօր շաբաթ է:
Դրեցինք շաբաթի թերթիկն ու  սկսեցինք հետ հաշվել 5 օր՝ ուրբաթ, հինգշաբթի, չորեքշաբթի, երեքշաբթի, երկուշաբթի:

Ստացվում է, որ ճամփորդության գնացել են երկուշաբթի օրը:

Լուսինե Պետրոսյան Գ․
Paint ծրագրով կգրենք շաբաթվա օրերը: Քանի որ վաղը կիրակի է, ուրեմն այսօր շաբաթ է: Շաբաթ օրվանից էլ 5 օր հետ կգնանք կլինի երեքշաբթի: 

Արմինե Մնացականյան

Պատասխան՝ երկուշաբթի։
2․ Կենդանաբանական այգում թութակների վանդակում ապրող դեղին թութակները մեկով շատ են երկնագույն թութակներից: Երկնագույն թութակներն էլ երկուսով շատ են կարմիր թութակներից։ Կա երեք կարմիր թութակ։ Քանի՞ թութակ կա այդ վանդակում։ Նշվածներից բացի ուրիշ թութակ չկա վանդակում:
Սովորաների հետ խնդիրը կարդալուց, քննարկելուց հետո սկսեցինք լուծել։ Նախ միասին որոշեցինք  աղյուսակ  գծել  համակարգչային Word ծրագրում։ Աղյուսակը բաժանեցինք 3 սյունակի` առաջին սյունակքում`  գրեցինք դեղին թութակներ, երկրորդ սյունակում` երկնագույն, երրորդ սյունակում` կարմիր թութակներ։ Եվ սկսեցինք լրացնել աղյուսակը։ Նախ պայմանական վանդակները համարեցինք թութակներ, և սյունակներում ավելացրինք այնքան թութակ` վանդակ, տող, որքան որ խնդրում նշվում էր։  Սկսեցինք կարմիր թութակներներից,  կարմիր թութակների սյունակում ավելացրինք 3 վանդակ և գունավորեցինք կարմիր։ Քանի որ երկնագույն թութակները 2 ով շատ էին կարմիր թութակներից, երկնագույն թութակների սյունակում ավելացրինք 5 թութակ և գունավորեցինք երկնագույնով, իսկ դեղին թութակների շարքում 6 վանդակ ավելացրինք, քանի որ դեղիները երկնագույններից  1-ով ավելի էին։ Նկարելուց հետո սկսեցինք հաշվել վանդակաները` մեր պայմանական թութակներին։ Արդյունքում`  պարզեցինք , որ վանդակում կար 14 թութակ։

	Դեղին թութակներ
	Երկնագույն թութակներ
	Կարմիր թութակներ

	
	
	

	
	
	

	
	
	

	
	
	

	
	
	

	
	
	

	
	
	

	
	
	


Մարգարիտ Հովնանյան

Այս խնդիրը լուծեցինք քննարկումների ու հարցերի միջոցով: Հասկացանք, որ վանդակում երեք գույնի՝ դեղին, երկնագույն, կարմիր թութակներ կային: Միայն կարմիր թութակների քանակը գիտեինք՝ 3: Մյուսներինը չգիտեինք: Գիտեինք, որ երկնագույն թութակները 2-ով շատ էին կարմիր թութակներից, այսինքն՝ 5-ն էին, իսկ դեղին թութակները 1-ով շատ էին երկնագույն թութակներից, այսինքն՝ 6-ն էին:

Առաջին դասարանցիների հետ հաշվեցինք, թե դեղին և երկնագույն, դեղին և կարմիր, կարմիր և երկնագույն թութակները քանիսն էին: Հետո հաշվեցինք, թե դեղին, երկնագույն և կարմիր թութակները քանիսն էին:

Անահիտ Հարությունյան

Նախ կարդացինք  խնդիրը, հասկացանք պահանջը, այնուհետև  լուծեցինք հետևյալ կերպ։
Թութակները փոխարինեցինք գունավոր մատիտներով: Երեք գույն մատիտ առանձնացրինք` դեղին, երկնագույն, կարմիր: Խնդրում  ասվում է, որ կա երեք կարմիր թութակ(սկսեցինք վերջից).  դրեցինք երեք կարմիր մատիտ և երկուսով շատ կապույտ մատիտ: (դե եթե կարմիր մատիտը 3 հատ է, իսկ կապույտը 2-ով շատ է, արագ հասկացանք, որ պետք է երեքին գումարենք երկու, որպեսզի ստանանք կապույտ մատիտների քանակը): Ուրեմն կարմիրը` 3, կապույտը` 5, իսկ դեղինն էլ մեկով շատ է երկնագույնից: Այստեղ էլ երկնագույն  մատիտների քանակին գումարեցինք մեկ և ստացանք դեղին մատիտների քանակը` 6, (առանձնացրինք 6 դեղին մատիտ):

Այս ամենից հետո նորից կարդացինք խնդրի պահանջը: Խնդրում պահանջվում էր գտնել,  թե քանի թութակ կա վանդակում: Էստեղ էլ սովորողները արագ իրար կողք շարեցին բոլոր մատիտները և սկսեցին հաշվել` 3+5+6=14 : 

Քրիստինե Հովսեփյան

Պատասխան՝ 14։
3․ Գնացքը կազմված է 10 վագոնից: Արինան նստած է վերջից հաշված երրորդ վագոնում: Սկզբից հաշված` ո՞րերորդ վագոնում է գտնվում Արինան:
Խնդրի լուծման համար կօգտագործենք խմբի աթոռները։ Նմանատիպ խաղ մենք հաճախ ենք խաղում։ 10 հատ աթոռ կդասավորենք իրար հետևից գնացքի նման։ Սովորողներից մեկը կնստի գնացքի` վերջից հաշված երրորդ աթոռին, մյուս սովորողները գնացքի առջևից կհաշվեն, թե որերորդ աթոռին է նստած իրենց ընկերը։

Անահիտ Գրիգորյան

Այս խնդիրը 5-6 տարեկանների հետ լուծեցինք։ Հավես, արագ գտանք լուծումը։ 

10 սովորող կանգնեցին, Արինան(խմբում այդ անունով սովորող ունենք) կանգնեց վերջից 3-րդը։ Սաները առաջին սովորողից  հաշվեցին ու հասկացան, որ Արինան 8-րդ տեղում է։

Սեդա Խաչատրյան

Բանավոր լուծում. քանի որ վագոնները 10-ն են, կսկսենք հետ հաշվարկ 10-ից՝

10-ը՝ առաջին վագոն 

9-ը՝ երկրորդ վագոն

8-ը՝ երրորդ վագոն 

7-ը՝ չորորդ վագոն և այսպես մինչև սկիզբ: Սկզբից հաշված կլինի 8-րդ վագոնում: 

Կարող ենք նաև նկարելով: Սկզբունքը նույնն է՝ հետհաշվարկ: 

Գայանե Թորոսյան
Խնդիրը կարդացին ու միանգամից ասացին, որ այսպիսի խնդիր էլի են լսել։ Հետո սկսեցին առաջարկել լուծման տարբերակներ։

Առաջին տարբերակում մուտքագրեցին  մեկից տաս թվերը։ Այնուհետև վերջից հաշվելով սկսեցին գունավորել թվերը 1; 2, 3;  4; 5; 6; 7; 8; 9; 10 ։

Երկրորդ տարբերակով նկարեցին 10 վագոն և վերջի երեք վագոնը գունավորեցին։

Երրորդ տարբերակով ասացին, որ կարող են 10-3 այնուհետև  գումարեն 1 քանի որ տասներորդ վագոնը նույնպես պետք է հաշվեն։

Խնդրի պատասխանը ստացան ութ։

Արմինե Գյոնջյան

Խնդիրը կարդալուց հետո Paint նկարչական ծրագրով սովորողները նկարեցին 10 հատ վագոն: Կանաչ գույնով ներկեցին վերջից հաշված երրորդ վագոնը, որտեղ նստած է Արինան:  Այնուհետև հաշվեցին սկզբից մինչև կանաչ վագոնը:  Արինան գտնվում է ութերորդ վագոնում: Պատասխան 8-րդ վագոնում: 

Հասմիկ Ղազարյան

Պատասխան՝ ութերորդ։
4․ Սովորողները մի շարքով վարդի 12 թուփ տնկեցին։ Երկու հարևան թփերի միջև հեռավորությունը 2 քայլ է։ Քանի՞ քայլ է առաջին և վերջին թփերի միջև եղած հեռավորությունը։
Դասարանում մատիտների օգնությամբ հաշվեցինք հարևան մատիտների միջև ընկած 2 քայլը, ստացանք 22:

Լիլիթ Սահակյան

Մենք այս խնդիրն այսօր վերածեցինք խաղի։ Զատկական գունավոր հավկիթները երեխաների հետ շարեցինք քոլեջի այգու խոտերի մեջ, յուրաքանչյուր հավկիթից հետո երեխաները երկու քայլ արեցին, ապա` հաջորդ հավկիթը դրեցին։ 12 հավկիթ դնելուց հետո սկսեցին հաշվել քայլերը։
Էլյա Գրիգորյան

Խնդիրն արագ նկարեցինք։ Նկարեցինք 12 թուփ և տեսանք, որ առաջին և վերջին թփերի միջև կա 11 մաս։ 11 մասն էլ երկուական գումարելով հասանք 22-ի։ Այս խնդիրը լուծեցինք նաև մեր ագարակում, երբ գնացել էինք ձիավարության, այնտեղ տնկած վարդի թփեր կան և ավելի տեսանելի էր։ Խնդիրը կարել է նաև այլ եղանակով էլ լուծել, շարքով 12 սովորող շարել, սեղանին իրեր շարել ու հաշվել։

Լուսինե Պետրոսյան Ռ․
Կարող են 12 սովորողներ շարքով կանգնել՝ միմյանցից 2 քայլ հեռավորության վրա։ Մեկ այլ սովորող ցատկով անցնի 12 սովորողներին և հաշվի՝ քանի ցատկ արեց։ 1-ին սովորողից 2-րդ սովորողը՝ 1 ցատկ, 2-րդ սովորողից 3-րդ սովորողը՝  2 ցատկ․․․վերջում կտեսնի, որ արեց 11 ցատկ, քանի որ մեզ պետք է հաշվել հեռավորությունը, իսկ մենք գիտենք, որ երկու հարևան թփերի միջև հեռավորությունը 2 քայլ է, ապա 11x2=22: 

Անուշ Աթայան

Պատասխան՝ 22։
5․ Սովորողները մայրիկների համար փնջեցին ծաղիկներ, յուրաքանչյուր փնջում՝ 11 ծաղիկ: 6 հոգու համար այդպիսի ծաղկեփունջ պատրաստելուց հետո 9 ծաղիկ ավելացավ: Սովորողների մոտ սկզբում քանի՞ ծաղիկ կար: 
Խնդիրը կարդալուց հետո սովորողների հետ նախ կխաղանք։ Խնդրի պայմանն է, որ 6 հոգու համար ծաղկեփունջ փնջեն, իսկ յուրաքանչյուր փնջում պետք է լինի 11 ծաղիկ։

Կընտրենք 6 սովորող և յուրաքանչյուրն իր մայրիկի համար կառանձնացնի 11 ծաղիկ՝ ծաղկեփնջի համար։

Քանի որ 2-րդ դասարանում արդեն կարողանում են կատարել բազմապատկման գործողությունը, հետևաբար ծաղիկները կհաշվենք բազմապատկման միջոցով և կիմանանք մեր ունեցած ծաղիկների թիվը։

Այսպես՝ 6 x 11 = 66 

Պայմաններում ունենք նաև 9 ավելացած ծաղիկ, դա ևս ավելացնելով փնջված ծաղիկների կունենք հետևյալը՝ 

66 + 9 = 75

Կարինե Խառատյան

Խնդիրը կարդացինք, քննարկեցինք ու սկսեցինք լուծել։ Քանի որ յուրաքանչյուր փնջում 11 ծաղիկ կար և այդպիսի 6 փունջ են պատրաստել  11-ը բազմապատկեցինք 6-ով․ 11x6=66

Ստացված 66 ծաղիկներին էլ ավելացրինք 9 ավելացած ծաղիկը․ 66+9=75:

Պատասխան՝ սովորողների մոտ սկզբում կար 75 ծաղիկ։

Մերի Գրիգորյան

Խնդիրը կարդացին, քննարկեցինք՝ հասկացան, որ կա 6 փունջ, յուրաքանչյուրում 11 ծաղիկ, այսինքն 6x11= 6x10+6x1: Հաշվեցին արտահայտության արժեքը, ստացան 66։ 66-ին ավելացրին 9 ավելացած ծաղիկը, ստացան 75:

Լուսինե Գասպարյան

Այս խնդիրը իմ սովորողների համար հեշտ էր։ Արագ կռահեցին և իրենք էլ բացատրեցին։ Քանի որ 6 հոգու համար ծաղկեփունջ պատրաստեցին սովորողները, և յուրաքանչյուր ծաղկեփնջում կար 11 ծաղիկ, ապա 6 հատ11 հաշվեցինք և ստացանք 66: Հետո էլ ավելացած 9 ծաղիկն էլ գումարեցին և ստացանք 75 ծաղիկ։ Այսինքն սկզբում կար 75 ծաղիկ։

Վարսիկ Աթոյան

Պատասխան՝ 75։
6․ Սուրենը աստիճանավանդակով բարձրանալիս ամեն քայլին երկու աստիճան էր անցնում։ Քանի՞ քայլից կհասնի հարթակին, եթե աստիճանների թիվը 19 է։
Խնդիրը քննարկեցինք ընտրությամբ խմբի սովորողների հետ։ Քանի որ նրանցից շատերն արդեն մասնակցել էին ֆլեշմոբին, պատասխանն ասացին։ Երկու տարբերակ հնչեց՝ 10 և 9։ Ես էլ առիթը բաց չթողեցի և առաջարկեցի ներկայացնել, թե ինչպես են այդ պատասխանները ստացել։ 

Ալբերտը սկսեց 2-ական հաշվել՝ 2, 4, 6, 8, 10, 12, 14, 16, 18 և 19-ը, այսինքն՝ 10 քայլ։

Սմբատը աստիճանների փոխարեն մատիտներն էր շարել և նորից 10 ստացվեց։ Դավիթն ու Գևորգը հասկացան, որ սխալվել են և համաձայնեցին ընկերների հետ։ Նույնիսկ փորձեցինք 4-րդների թև բարձրացող աստիճաններից օգտվել։ Աստիճանները 21 հատ էին։ Մեկ անգամ խնդրի տվյալներով՝ 19աստիճանով (10 քայլ) փորձեցինք, մեկ անգամ էլ հենց 21 աստիճանով(11 քայլ)։ Պարզեցինք նաև, որ 2-ական բարձրանալու դեպքում, կենտ թվով և իրեն հաջորդող զույգ թվով քանակների դեպքում նույն արդյունքն ենք ստանում։ Օրինակ՝ և՛ 19, և՛ 20 աստիճանի դեպքում 10 քայլ ենք անում։ 

Մանուշակ Աբրահամյան

2 սովորողի հետ մոտեցանք խմբասենյակի մոտ գտնվող աստիճաններին ու սկսեցինք հաշվել։ 0-ից եթե 2 քայլ անենք կստացվի 2, հետո՝ 4, 6․․․հաշվեցինք մինչև 18-ը, ստացվեց 9 քայլ, բայց քանի որ աստիճանների թիվը 19-նն է, ապա կանենք ևս 1 քայլ, ստացվեց 10 քայլ։

Դիանա Գևորգյան

Խնդիրը նկարել ենք paint- ծրագրով, լուծել մատիտների օգնությամբ և խաղացել հենց դպրոցի աստիճաններին։

Խաղի ընթացքում յուրաքանչյուր 2 աստիճանը (մեկ զույգ) հաշվել ենք մեկ քայլ, երբ  հասանք 18-րդ աստիճանին` 9-րդ քայլին, հասկացանք, որ քանի աստիճան էլ մնա պետք է քայլ կատարենք, որպեսզի հասնենք հարթակին։ Այդպես ստացվեց 10 քայլ։ 

Մարգարիտ Թամազյան

Կարդացինք խնդիրը, քննարկելուց հետո դպրոցի աստիճաններին սկսեցինք խաղալ խնդիրը։

Քանի որ ամեն քայլին բարձրանուն է 2 աստիճան, ապա առաջին քայլին կբարձրանա 2-րդ աստիճանին, 2-րդ քայլին՝ 4 -րդ աստիճանին, 3-րդ քայլին՝ 6-րդ աստիճանին, 4-րդ քայլին՝ 8-րդ աստիճանին, 5-րդ քայլին՝ 10-րդ աստիճանին, 6-րդ քայլին՝ 12-րդ աստիճանին, 7-րդ քայլին՝ 14-րդ աստիճանին, 8-րդ քայլին՝ 16-րդ աստիճանին, 9-րդ քայլին՝ 18-րդ աստիճանին, 10-րդ քայլին՝ 20-րդ աստիճանին։

Քանի որ 20-րդ աստիճանը չկա, 19-րդ աստիճանին կհասնի 10-րդ քայլից։

Մարինե Մանուկյան

Պատասխան՝ 10։
7․ Մի ընտանիքում երեխաներից ամենամեծը 10 տարեկան է, ամենափոքրը 3 տարեկան է։ Հայտնի է, որ այդ ընտանիքում ամեն տարի մի երեխա է ծնվել:  Քանի՞ երեխա կա այդ ընտանիքում:
Սովորողները կարդացին խնդիրը։ Ըստ խնդրի ամեն տարի մի երեխա էր ծնվել ընտանիքում և ամենափոքրը 3 տարեկան էր, ամենամեծը՝ 10։ Սկսեցինք 3-ից հաշվել մինչև 10-ը՝ 3, 4, 5, 6, 7, 8, 9, 10։ Ստացվեց 8 երեխա։

Կարինե Մամիկոնյան

Քանի որ ամենամեծ երեխան 10 տարեկան է, նրանից հետո ծնվածը 9տ է։

Հերթականությամբ եթե հետ հաշվենք կստանանք հետևյալ պատկերը։

1-10

2-9

3-8

4-7

5-6

6-5

7-4

8-3

Ընտանիքում կա 8 երեխա։

Հռիփսիմե Առաքելյան

Սովորողների հետ խնդիրը լուծեցինք խաղալով:

Քանի որ այդ ընտանիքում ամեն տարի մի երեխա է ծնվել, ընդ որում ամենափոքրը 3 տարեկան է, իսկ ամենամեծը` 10, ուստի սովորողները սկսեցին թվարկել 3-ից 10 բնական թվերը` 3,4,5,6,7,8,9,10 ու նկատեցին, որ թվարկել են 8 իրարից տարբեր թիվ, որը համապատասխանում է այդ ընտանիքի բոլոր երեխաների տարիքներին:

Սովորողները ընտրեցին ամեն մեկը մի տարիք և կանգնեցին հերթականությամբ 3-ից սկսած մինչև 10` 3,4,5,6,7,8,9,10: համոզվեցին, որ այդ ընտանիքում կա 8 երեխա: Խնդրի լուծումից հետո սկսեցինք խնդրում առկա թվերը փոխել ու կրկին խաղալ: 

Աշխեն Թադևոսյան

Սովորողները մտածեցին՝ քանի որ փոքր երեխան 3 տարեկան է, ուրեմն մյուսը կլինի 4 տարեկան, մյուսը՝ 5, այսպես մինչև հասան 10 տարեկան երեխային։ Այս սկզբունքով հաշվելով  գտան, որ այդ ընտանիքում կա 8 երեխա։

Նաիրուհի Համբարձումյան

Խնդիրը կկարդանք դասարանում, հայտնի է, որ այս ընտանիքի մեծ  երեխան 10 տարեկան է, իսկ ամենափոքրը 3 տարեկան է։ Իմանալու համար, թե քանի երեխա կա այդ ընտանիքում, նախ հաշվում եք, թե 10-ից մինչև 3-ը թվերի արանքում քանի թիվ ունենք։ Սկսում ենք կատարել հետհաշվարկ 10, 9, 8, 7, 6, 5, 4, 3 կամ 10-3=7,  մենք գտանք ընտանիքում երեխաների քանակն առանց մեծ երեխային հաշվելու,7+1=8։ 
Պատասխան՝ ընտանիքում կա 8 երեխա

Լուսինե Հակոբյան

Եթե մեծ երեխան 10 տարեկան է, փոքրը՝ 3, իսկ ամեն տարի 1 երեխա է ծնվել, ապա երեխաները կլինեն  10, 9, 8, 7, 6, 5, 4, 3, կստացվի 8 երեխա։

Սաթեն Քարաջյան

Պատասխան՝ 8։
8․ Կարինեն և Գուրգենը կետ-խաչ են խաղում։ Խաղը սկսում է Կարինեն և խաչ է դնում։ Խաղի ինչ որ պահի կետերը և խաչերը նույն քանակի են լինում։ Ո՞վ է անելու հաջորդ քայլը։
Դասարանում զույգերի բաժանվեցինք ու խաղացինք այս խաղը։ Արդյունքում նկատեցինք, որ Կարինեն կանի հաջորդ քայլը։

Մարի Միքայելյան

Կարինեն, քանի որ այս խնդրում կենտ և զույգ քայլերի հաջորդականությունն է՝ Կարինեն կատարում է կենտ թվով քայլեր, իսկ Գուրգենը զույգ թվով քայլեր։
Հետևաբար հավասար թվով քայլերից հետո հերթը Կարինեինն է։
Տաթև Թամազյան

Խաղի յուրաքանչյուր պահի, երբ Գուրգենն է քայլ անում, կետերի և խաչերի քանակը հավասարվում է։ 

Իսկ երբ Կարինեն հերթական քայլն է կատարում՝ 1-ով խաչերի քանակը ավելանում է։ Նշանակում է՝ քայլը կկատարի Կարինեն։

Խնդիրը լուծել ենք հետևյալ կերպ․
Կանգնել են մեկ աղջիկ և մեկ տղա՝ համապատասխանաբար՝ Կարինե և Գուրգեն և բաժանվել ենք խմբերի։

Աղջիկները՝ խաչեր, իսկ տղաները՝ կետեր։ 

Հերթականությամբ կանչել են խմբերը։ Երբ Կարինեն էր կանչում՝ խաչերի խմբում ավելանում էր մեկ աղջիկ, երբ Գուրգենը՝ կետերի խմբում ավելանում էր 1 տղա։

Այսպես, ամեն անգամ, երբ կանչում էր Գուրգենը, խմբերի մեջ մասնակիցների քանակը հավասարվում էր։

Խնդրի լուծման համար կարող ենք օգտագործել թե Paint ծրագիրը և թե լուծել աղյուսակի միջոցով ։

Արաքս Հովհաննիսյան

Պատասխան՝ Կարինեն։
9․ Լևոնը, Դավիթը, Գևորգը և Դիանան մասնակցում էին հեծանվարշավի: Հեծանվորդները վարում էին մեկ շարքով՝ իրար հետևից: Առջևից գնում էր տղաներից մեկը, երկրորդը Լևոնն էր, Գևորգը գնում էր Դիանայի ետևից: Ո՞վ էր առաջին գնացողը:
Սովորողների հետ քննարկել ենք, մեծ մասը բավական արագ արձագանքեց. 3 տղայի անուն է գրված, որոնցից մեկն առաջինն էր։ Մյուս երկուսի` Գևորգի և Լևոնի անունները նշվում է` որպես երկրորդ և չորրորդ մասնակիցներ։  Մնում է Դավիթը։

  Սովորողներից միայն 3 հոգի դժվարացավ։ Ասացի` անունները գրեն` ըստ հերթականության, առաջինի անվան փոխարեն * դնեն։ 

 * , Լևոն, Դիանա, Գևորգ։ Այս կերպ ստացվեց արդեն բոլորի մոտ։ 

Քրիստինե Գրիգորյան

Մենք այս խնդիրը վերածեցինք աղյուսակի: Հորիզոնական ուղղությամբ գրեցինք՝ առաջին, երկրորդ, երրորդ, չորրորդ, իսկ ուղղահայաց ուղղությամբ՝ հեծանվորդների անունները: 

Ըստ խնդրի՝ Լևոնին երկրորդ տեղում ենք նշում: Եթե Գևորգը գնում էր Դիանայի հետևից, ուրեմն առջևում Գևորգը չի կարող լինել, հետևաբար առջևում Դավիթն է:

Դիանան չի կարող չորրորդը լինել, քանի որ նրա հետևից գնում է Գևորգը. հետևաբար երրորդ տեղում կլինի Դիանան, իսկ չորրորդը՝ Գևորգը: Այսինքն՝

1. Դավիթ

2. Լևոն

3. Դիանա

4. Գևորգ

Քանի որ խնդիրը պահանջում է գտնել առջևից գնացող հեծանվորդի անունը, պատասխանում նշում ենք Դավիթ անունը:

Ծաղիկ Գասպարյան

Խնդիրը կլուծենք, կխաղանք գործնականում: Ըստ խնդրի տվյալների՝ չորս սովորողներից յուրաքանչյուրին կտանք մեկ անուն՝ Լևոն, Դավիթ, Գևորգ և Դիանա: Այնուհետև խնդրի պայմաններից ելնելով երկրորդ տեղում կկանգնեցնենք Լևոնին, քանի որ Գևորգը գնում էր Դիանայի ետևից, ուրեմն Գևորգը շարքում վերջինն էր, իսկ Դիանան՝ երրորդը: Ստացվում է շարքում առաջին հեծանվորդը  Դավիթն է:

Սիդոնյա Վիրաբյան

Այս խնդիրը լուծեցինք քննարկելու ու նկարելու միջոցով: Գրանցեցինք մասնակիցներին: Երեք տղա ու մեկ աղջիկ էին, ովքեր իրար հետևից մի շարքով հեծանիվ էին վարում: Եթե առաջինը տղա էր, ուրեմն Դիանան առջևից չէր կարող գնալ: Հետևաբար, առջևից կարող էին գնալ կամ Դավիթը, կամ Գևորգը, իսկ Լևոնը երկրորդն էր: Գևորգը առջևից չէր կարող գնալ, որովհետև Դիանայի հետևից էր գնում: Ստացվեց, որ Դիանան գնում է երրորդ տեղով, իսկ իր հետևից գնում է Գևորգը՝ չորրորդ տեղով: Հետևաբար, առջևից գնում էր Դավիթը:

Անահիտ Հարությունյան

Երրորդ դասարանի սովորողները նմանատիպ խնդիրները հիմնականում բանավոր են լուծում, պատկերացնում են շարքը, դասավորում ըստ հերթականության և ասում ճիշտ պատասխանը: Երբ որոշեցինք գտնել և առաջարկել լուծման տարբերակներ, սովորողները կազմեցին աղյուսակ, լրացրին ըստ խնդրի պայմանների. եթե առաջին տեղում տղաներից մեկն էր, երկրորդը Լևոնն էր, իսկ Գևորգը գնում էր Դիանայի հետևից, ապա Գևորգը չէր կարող լինել առաջին կամ երկրորդ տեղում, քանի որ, եթե Դիանան նույնիսկ լիներ առաջին տեղում, Գևորգն էլ լիներ նրա հետևում, դա կհակասեր Լևոնի՝ երկրորդ տեղը լինելու պայմանին: Ստացվեց, որ Գևորգը վերջին՝ չորրորդ տեղում է, նրա առջևում  Դիանան է, այսինքն Դիանան երրորդ տեղում է, Լևոնը երկրորդում է, մնաց առաջին տեղը և մասնակիցներից՝ Դավիթը: Առաջին տեղում Դավիթն էր, ինչ և պահանջում էր գտնել խնդիրը: 

Սովորողները առաջարկեցին լուծել խնդիրը  նմանատիպ շարք կանգնելով, փոխեցինք անունները մեր սովորողների  անունները դնելով, կատարեցինք խնդրի  պայմանները  և ստացանք ճիշտ պատասխանը:

Սովորողների կողմից մեկ այլ առաջարկ էր կազմել շարք չորս տեսակի երկրաչափական պատկերներով և փոփոխելով խնդիրը, գտնել առաջին տեղում կանգնած պատկերը նույն սկզբունքով:

Անահիտ Մելքոնյան

Պատասխան՝ Դավիթը։
10․ Սեղանին դրված է երկու աման, առաջինում կա 30 ծիրան, իսկ երկրորդը դատարկ է: Ամեն օր Լիլիթն ուտում է երեք ծիրան և կորիզներից միայն մեկն է  մաքրում, ուտում, իսկ մյուս երկուսը դնում է երկրորդ ամանի մեջ: Քանի՞ օր հետո սեղանին եղած ծիրանների և կորիզների քանակը կհավասարվեն:

Այս խնդրի պատասխանն է՝  6 օր հետո։ Քանի որ 6 օրում կուտի 18 ծիրան, դատարկ ափսեի մեջ կդնի 12 կորիզ, իսկ մյուս ափսեում կմնա 12 ծիրան։

Մարիամ Մանասյան

1042=12 Unphalbnh pwliwlin
hwdwuwnih:




Թամար Մարիմյան

Այս խնդիրը լուծելիս կազմել ենք աղյուսակներ ու դուրս ենք բերել օրինաչափություններ: 6-րդ օրը հավասարվել էին ծիրանների և կորիզների քանակը:

	Օրերը
	Ծիրանների քանակը
	Դրանց միջև տարբերությունը
	Կորիզների քանակը

	 
	—        3
	 
	+ 2

	1-ին
	30-3=27
	30-0=30
	0+2=2

	2-րդ
	27-3=24
	27-2=25
	2+2=4

	3-րդ
	24-3=21
	24-4=20
	4+2=6

	4-րդ
	21-3=18
	21-6=15
	6+2=8

	5-րդ
	18-3=15
	18-8=10
	8+2=10

	6-րդ
	15-3=12
	15-10=5
	10+2=12

	7-րդ
	12-3=9
	12-12=0
	12+2=14

	8-րդ
	9-3=6
	14-9=5
	14+2=16

	9-րդ
	6-3=3
	16-6=10
	16+2=18

	10-րդ
	3-3=0
	18-3=15
	18+2=20


Այս աղյուսակի միջոցով տեսանք մի շարք օրինաչափություններ: Դրանք են՝

1. Ամեն անգամ երեքով պակասելիս ստացվել էր 3-ի բազմապատկման աղյուսակը:

2. Ամեն անգամ 2-ով ավելանալիս ստացվել էր 2-ի բազմապատկման աղյուսակը:

3. Դրանց միջև տարբերությունը հաշվելիս տացվում էր 5-ի բազմապատկման աղյուսակը:

Անահիտ Հարությունյան

Խնդիրը լուծեցինք մատիտների միջոցով։ Սովորողներից մեկը վերցրեց 30 մատիտ, իսկ մյուսը՝ ոչ մի մատիտ չվերցրեց։ Այնուհետև 30 մատիտ վերցրած սովորողից վերցրինք 3 մատիտ, մատիտներից մեկը դրեցինք սեղանին, իսկ մյուս երկուսը տվեցինք ոչ մի մատիտ չունեցող սովորողին։ Այս գործողությունը կատարեցինք այնքան, մինչև երկու սովորողների մոտ մատիտների քանակը հավասարվեց։ Սովորողները նկատեցին, որ 6 քայլ հետո 2 սովորողի մոտ  եղած մատիտների  քանակները հավասարվեց:

Վերադարձանք  խնդրին, որի  լուծումը քննարկեցինք ու ներկայացրինք աղյուսակի տեսքով՝ 

	Օր
	Ծիրան
	Կորիզ

	
	30
	0

	1-ին 
	27
	2

	2-րդ  
	24
	4

	3-րդ  
	21
	6

	4-րդ  
	18
	8

	5-րդ  
	15
	10

	6-րդ  
	12
	12



Մարիամ Խաչատրյան

Նելի Թովմասյան
1 օր 3 ծիրան՝ կմնա 2 կորիզ  27 ծիրան 2<27

2 օր 6 ծիրան՝ կմնա 4 կորիզ 24 ծիրան 4<24

3 օր 9 ծիրան՝ կմնա 6 կորիզ 21 ծիրան 6<21

4 օր 12 ծիրան՝ կմնա 8 կորիզ 18 ծիրան 8<18

5 օր 15 ծիրան՝ կմնա 10 կորիզ  15 ծիրան 10<15

6 օր 18 ծիրան՝ կմնա 12 կորիզ  12 ծիրան  12=12

Սրբուհի Ներսիսյան

Պատասխան՝ 6։
